
Р Е Ф Е Р А Т
ЗА ИЗБОР НА СОРАБОТНИК (АСИСТЕНТ/ПОМЛАД АСИСТЕНТ) ОД ОБЛАСТА 

НА МАКЕДОНСКАТА КНИЖЕВНОСТ НА ФИЛОЛОШКИОТ ФАКУЛТЕТ 
ПРИ УНИВЕРЗИТЕТОТ „ГОЦЕ ДЕЛЧЕВ“ - ШТИП

Со Одлука бр. 0210-1583/3-4 од 25.12.2008 година, Наставно-научниот совет на 
Филолошкиот факултет при Универзитетот ,,Гоце Делчев“ – Штип, на седницата одржана 
на 24.12.2008 година, нè избра за членови на Рецензeнтска комисија за избор на 1 (еден) 
соработник од наставно-научната област mакедонска книжевност.

По прегледот на поднесените документи и врз основа на член 63 и 64 од Законот за 
високото образование и член 41 од Статутот на Универзитетот ,,Гоце Делчев“ – Штип, на 
Наставно-научниот совет му го поднесуваме следниов

И З В Е Ш Т А Ј

На распишаниот Конкурс од страна на Универзитетот ,,Гоце Делчев“ – Штип, објавен 
на 27.11.2008 година во дневните весници ,,Дневник“ и ,,Лајм“, за избор на соработник 
(асистент/помлад асистент) од наставно-научната област македонска книжевност на 
Филолошкиот факултет се пријавија двајца кандидати: Ранко Младеноски, магистер по 
филолошки науки и Елена Костадинова, дипл. професор по македонска книжевност и 
јужнословенски книжевности со македонски јазик.  

Биографски податоци 

Кандидатката Елена Костадинова е родена на 31 август 1981 година во Штип. 
Средно образование завршува во Штип, во гимназијата „Славчо Стојменски“. 

Во 2000 година се запишува на Филолошкиот факултет „Блаже Конески“ – Скопје, 
група Македонска книжевност и јужнословенски книжевности. Дипломира во 2004 
година, со просечен успех 8,74, и се стекнува со стручен назив професор по македонска 
книжевност и јужнословенски книжевности со македонски јазик. 

Во 2004 година се запишува на постдипломски студии на Катедрата за македонска 
книжевност при Филолошкиот факултет „Блаже Конески“ во Скопје. Испитите ги 
положува со просечен успех 9,91 и е во тек на изработка на својата магистерска теза.  

Работно ангажирање

Од 2005 година работи како професор по македонски јазик и литература во ДМУЦ 
„Сергеј Михајлов“ во Штип.

  Објавени стручни и научни текстови

1. За односот: книжевниот лик како писател – писателот како книжевен лик и за
типовите фокализација во романот „Скриена камера“ од Лидија Димковска,
Списание за литературна наука „Спектар“, бр.50, год. 25, Институт за македонска
литература, Скопје, 2007 година.

2. Моделот глаголска метафора во најновиот период од поетската продукција на
Богомил Ѓузел, Списание за уметност „СУМ“, бр.56, год. 12, Центар за културна
иницијатива, Штип, 2007 година.

Кандидатот м-р Ранко Младеноски е роден на 15 октомври 1966 година во с. 
Подгорци, Струга. Со основно образование се стекнува во с. Подгорци и во соседното 
с. Лабуништа. Средно образование завршува во Центарот за средно образование ,,Нико 
Нестор“ во Струга. 

Во 1987/88 година се запишува на Филолошкиот факултет во Скопје, група Македонски 
јазик со книжевност, а дипломира во април 1993 година и се стекнува со звање професор 
по македонски јазик со македонска книжевност и јужнословенски книжевности.

Во 1998 година го положува испитот за лектор по македонски јазик во првата 
генерација лектори со положен лекторски испит.

Истата 1998 година се запишува на постдипломски студии на Филолошкиот 
факултет ,,Блаже Конески“ во Скопје, на групата Македонска книжевност. 
Магистрира во 2005 година на тема „Семантичка дезинтеграција и морална деградација 
на ликот во прозата на Димитар Солев и Драги Михајловски“, со што се стекнува со 
научно звање магистер по филолошки науки.

Во моментов работи на изработка на својата докторска дисертација од областа на 
македонската книжевност.

Наставно-образовна и научноистражувачка дејност

Од летото 1995 до 1997 година работи како новинар во дневниот весник ,,Вечер“. 
Од есента 1997 година работи во неделникот ,,Македонско сонце“, а во 1999 година се 
вклучува во екипата која го подготвува дневниот весник ,,Експрес“. 

Од 2000 до 2004 година работи повторно во неделникот ,,Македонско сонце“, како 
заменик на главниот и одговорен уредник.

Во 2005 година работи како лектор во дневниот весник ,,Нова Македонија“. Тој бил 
уредник и во списанијата ,,Книжевна академија“ (2003 г.), ,,Современост“ (2004-2008 г.) и 
,,Велес“ (2006-2008 г.).

Во моментов работи како лектор и преведувач во издавачката куќа „Академски печат“ 
во Скопје. 

Објавени стручни и научни трудови

Ранко Младеноски е автор на 90-тина интерпретации, есеи и рецензии, автор на една 
книга со литературни осврти со наслов ,,Чекајќи ја егзегезата“, на две книшки за романите 
„Две Марии“ од Славко Јаневски и „Црно семе“ од Ташко Георгиевски, автор е на збирка 
со кратки лирски записи во проза ,,Омразенија“ и на една збирка раскази „Чуварот на 
тајната“. 

Коавтор е на избор од македонскиот расказ и од најновата македонска лирика со 
наслов „Големиот скок“, а коавтор е и на учебници за средно образование. 

Младеноски преведува книжевни текстови од српски, хрватски и бугарски јазик. 
Покрај бројните новинарски текстови во весниците ,,Вечер“, ,,Македонско сонце“ 

и ,,Експрес“, во период од десетина години објавува текстови во македонски и странски 
литературни списанија: ,,Литературен збор“, ,,Спектар“, „Современост“, ,,Портал“, 
„Книжевна академија“, „Раст“, „Велес“, „Културен живот“, „Стожер“, во прилогот „Лик“ 
од Нова Македонија, ,,Содобност“ од Словенија, ,,Багдала“ и ,,Градина“ од Србија, 
,,Књижевна Ријека“ и ,,Могучности“ од Хрватска и ,,Ирин Пирин“ од Бугарија. 

ЗАКЛУЧОК И ПРЕДЛОГ

Врз основа на гореприложените материјали, Рецензентската комисија со задоволство 
констатира дека и двајцата кандидати имаат значаен личен придонес во областа на науката 
за македонската книжевност.

Врз основа на богатата научноистражувачка и апликативна дејност, како и поради 
фактот дека кандидатот м-р Ранко Младеноски има најмалку три години работно искуство 
по магистрирањето, Рецензентската комисија констатира дека единствено кандидатот 
м-р Ранко Младеноски ги исполнува законски предвидените критериуми за избор на 
асистент за наставно научната област македонска книжевност на Филолошкиот факултет. 
Од тие причини, Рецензентската комисија му предлага на Наставно-научниот совет на 
Филолошкиот факултет при Универзитетот „Гоце Делчев“ – Штип да го избере м-р 
Ранко Младеноски за асистент за наставно научната област македонска книжевност 
на Филолошкиот факултет.   

Рецензентска комисија

Д-р Јованка Денкова, доцент, претседател, с.р.

Д-р Виолета Димова, вонреден професор, член, с.р.

Д-р Виолета Николовска, доцент, член, с.р.




